
8 Sagga suorgadlaš læ Ibmel dai basi čieǥos gærregest
ja balatatte buokaidi, guđek su lut læk.

9 Hærra, Ibmel Sebaoth! gi læ nufgtgo don, gievr,
hærra? ja du oskaldasvuotta læ du lut.

10 Ave vækkalašvuođa bagjel rađđijægje don læk;
go dam čacek bagjanek, de don jaskodattak daid. Sal. 65, 8; 93, 3. 4.


11 Rahab[1] don cuvkkik nuftgo goddujuvvum; du
gievravuođa gieđain biđggik don du vašalaǯaidad.

12 Du læk almek, du maida ædnam; ædnam ja dam
dievasvuođa, daid don læk vuođđodam. 
Sal. 24, 1; 102, 26.


13 Davve ja oarjes, daid don læk sivnedam; Tabor
ja Hermon avvodæmen læva du nabmi.

14 Oalgge dust læ, mi væǥalaš læ; gievra læ du
giettat, allag læ du olgiš giettat.

15 Vanhurskesvuotta ja vuoiggadvuodda læva du truonod
vuođok; armogasvuotta ja duottavuotta ouddan manname
læva du čalmidad oudast. 
Sal. 97, 2; 85, 14.


16 Audogas dak olbmuk, guđek avo dovddek;[2]
hærra, du muođoidad čuovgas sist si oǯǯuk vagjolet. 
4 Mosesg. 23, 21.


17 Du nabmi avvodæmen si læk gæčos bæive, ja
du vanhurskesvuođa boft si aleduvvujek.

18 Dastgo sin gievravuođa čigŋa don læk, ja du
armod boft bajedak don min čoarve.

19 Dastgo hærra læ min galbbamek, ja Israel basse
læ min gonagas. 
Sal. 84, 12. Es. 33, 22.


20 Dalle[3] sardnuk don oainatusa sist du bassai ja
celkkik: jalos olbma duokkai væke mon læm bigjam,
nuorra olbma læm aledam olbmui gaskast.

21 Gavdnam læm David, muo balvvalægje; muo
basse oljoin læm vuoddam su, 
1 Sam. 16, 13. ap. d. 13, 22.


22 su, gæin muo gietta orrot galgga čavgadet, ja
gæsa muo gietta addet galgga gievravuođa.




	↑ Sal. 87, 4.

	↑ nabmalassi: hærra, sin gonagas ditti.

	↑ v. 4. 5.

